
1.
O Hear, ús Hear, dy’t alle ding gebiede,
wat is jo namme grut oer hiel de ierde!
Hearlike kening, Jo, waans majesteit
syn glâns heech oan de himel oer ús leit.
2.
Jo woen’ yn ’t liet dat bernemûlen sizze
in machtich tsjûg’nis fan jo leafde lizze;
ferwûnd’re wurdt de fijân dêrfoar stil,
beskamme bûcht de wredert foar jo wil.
3.
Sjoch ik dan nachts wat Jo ta wêzen brochten,
moanne en stjerren, al dy gouden ljochten –
wat kin Jo, Hear, noch yn in minske sjen,
hoe acht jaan op in neatich minskebern?
4. 
Jo ha him omtrint godlik meitsje wollen,
In kroan fan pracht en macht is op syn holle.
Hy krige sizzenskip oer see en lân,
Jo leinen al jo wurken yn syn hân:
5.
de skiep, de kij, de bisten yn ‘e greide,
wat yn ‘e bosk him wart of op ‘e heide,
fûgels en fee, de dieren fan it fjild,
de fisken dêr’t de wide see fan tilt.
6.
O Hear, ús Hear, dy’t alle ding gebiede,
wat is jo namme grut oer hiel de ierde!
Hearlike kening, Jo, ús heil en hâld,
Jo komt de lofsang ta fan alle wrâld.


